
	1.ՀՀ ֆինանսների նախարարություն

	22.04.2022թ.

	
	N 01/8-4/6810-2022

	Քննարկելով Ձեր 08.04.2022թ. N ԳՍ/23.1/8408-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում կատարելու, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և ՀՀ տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է Երևանի բուսաբանական այգու տարածքում անտառպուրակի  կառուցապատման նախագծային աշխատանքների իրականացման համար ՀՀ կառավարության պահուստային ֆոնդից ՀՀ տարածքային կառավարման և ենթակառուցվածքների նախարարությանը առաջին կիսամյակում հատկացնել 45301.0 հազար դրամ, հայտնում ենք հետևյալը.
 ՀՀ կառավարության 25.09.2021թ. N 1575-Ն որոշմամբ (այսուհետ՝ Որոշում) վերը նշված աշխատանքների իրականացման համար ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդից ՀՀ տարածքային կառավարման և ենթակառուցվածքների նախարարությանը հատկացվել է 64,301.0 հազար դրամ և թույլատրվել նշված աշխատանքների ձեռքբերումն իրականացնել մեկ անձից: Նախագծին կից հիմնավորման համաձայն 20.12.2021թ. «Երևաննախագիծ» փակ բաժնետիրական ընկերության հետ կնքվել է պետության կարիքների համար վերը նշված աշխատանքների նախագծային փաստաթղթերի մշակման ծառայությունների մատուցման պետական գնման N ՏԿԵՆ-ՄԱԾՁԲ-2021/1Ն պայմանագիրը և ՀՀ տարածքային կառավարման և ենթակառուցվածքների նախարարությունը որպես պատվիրատու՝ ընկերությանը որպես կանխավճար փոխանցել է 19,000.0 հազար դրամ, իսկ մնացած 45,301.0 հազար դրամը վերաբաշխել և ուղղել է այլ միջոցառման գծով աշխատանքների իրականացմանը։ Ուստի այս պարագայում պարզաբանման անհրաժեշտություն ունի, թե ինչ՞ու հրատապության հիմքով գումարը հատկեցնելուց հետո մոտ 3 ամիս անց է միայն «Երևաննախագիծ» փակ բաժնետիրական ընկերության հետ կնքվել վերը նշված աշխատանքների ձեռքբերման համար պայմանագիրը, և եթե Որոշմամբ գումարը հատկացնելուց հետո անմիջապես կնքվեր պետական գնման պայմանագիր, արդյո՞ք հնարարավոր չէր լինի աշխատանքները ավարտել 2021 թվականին և այս պարագայում հնարավոր է մնացորդային գումարը (45,301.0 հազար դրամ) վերաբաշխելու, ինչպես նաև հաջորդ՝ 2022 թվականին գումար հատկացնելու անհրաժեշտություն չառաջանար։ 
Միաժամանակ, նկատի ունենալով, որ ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով, առաջարկում ենք վերը նշված հիմնավոր պարզաբանումները ներկայացնելու դեպքում Նախագծով առաջարկվող աշխատանքների ֆինանսավորման հարցը կարգավորել ՀՀ տարածքային կառավարման և ենթակառուցվածքների նախարարության գծով ՀՀ 2022 թվականի պետական բյուջեով նախատեսված հատկացումների շրջանակներում՝ ելնելով աշխատանքների իրականացման առաջնահերթություններից:
	    Ընդունվել է ի գիտություն:
    Երևանի Բուսաբանական այգու տարածքում անտառպուրակի կառուցապատման աշխատանքների նախագծային փաստաթղթերի մշակման և փորձաքննության ծառայությունների ձեռքբերման պայմանագիր կնքելու համար Երևանի քաղաքապետարանի կողմից ներկայացված թեկնածուներից նախարարության 15.10.2021թ. N 1927 հրամանով ձևավորվել է մասնագիտական խումբ /պատասխանատու ստորաբաժանում/: Ստորաբաժանման կողմից ներկայացված տեխնիկական բնութագիրը և գնման հայտը նախարարության գնումների համակարգողի կողմից ստուգվել  և ուղարկվել է լրամշակման: Լրամշակված հայտը ստանալուց հետո սկսվել է գնման գործընթացը: Պայմանագրի նախագիծն ուղարկվել է  պատասխանատու ստորաբաժանման կողմից ներկայացված մասնակցին: Գնումների համակարգման բաժնի կառուցվածքային փոփոխության և աշխատակիցների բացակայության պատճառով պայմանագրի կնքման աշխատանքները ձգձգվել են: Բաժինը համալրվելուց հետո անմիջապես  կնքվել է պայմանագիր: 
Երևանի քաղաքապետարանը 16.11.2021թ. N01/17-145753 գրությամբ հայտնել է, որ նախագծման աշխատանքների ծավալից ելնելով աշխատանքներն կիրականացվեն 5-ամսյա ժամկետում, բայց ոչ ուշ քան մինչև 2022 թվականի մայիսի 1-ը և նախագիծը ավարտական կհամարվի սահմանված կարգով փորձաքննություն անցնելուց և շրջակա միջավայրի վրա ազդեցության փորձաքննական դրական եզրակացություն ստանալուց հետո, բայց ոչ ուշ քան 2022 թվականի  հունիսի 30-ը:









Չի ընդունվել, քանի որ  այս պահին ՀՀ տարածքային կառավարման և ենթակառուցվածքների նախարարությունը  ՀՀ 2022 թվականի պետական բյուջեով նախատեսված հատկացումների շրջանակներում ազատ միջոցներ չունի:

	Նախագծի վերաբեյալ հայտնում ենք հետևյալը.
ա) Նկատի ունենալով, որ Որոշմամբ արդեն իսկ պատվիրատուին թույլատրվել է Երևանի Բուսաբանական այգու տարածքում անտառպուրակի կառուցապատման աշխատանքների նախագծային փաստաթղթերի մշակման և փորձաքննության ծառայությունների ձեռքբերումն իրականացնել մեկ անձից գնման ձևով, առաջարկում ենք, որ որպես ավելորդ դրույթ հանել Նախագծի 2-րդ կետը:
	Չի ընդունվել, քանի որ նախագծային փաստաթղթերի փորձաքննության ծառայությունների ձեռքբերումն  2021 թվականին չի իրականացվել և պայմանագիր չի կնքվել:

	բ) Առաջարկում ենք Նախագծի N 5 և N 6 հավելվածները միավորել՝ ներկայացնելով որպես մեկ հավելված։
	Ընդունվել է:



